Republika ng Pilipinas
Lalawigan ng Bulacan
Bayan ng Marilao

Tanggapan ng Punong Bapan

ATAS TAGAPAGPAGANAP BLG. JS2025-09

NAG-AATAS SA “EMERGENCY OPERATIONS CENTER (EOC)” NA MAGING
OPERASYONAL NG 24/7

SAPAGKAT, ang lokasyon ng bayan ng Marilao ay may mabababang lugar na madaling
maapektuhan ng mga kalamidad tulad ng mga bagyo at baha na nagbibigay ng banta sa buhay at pag-
aari ng mga mamamayan;

SAPAGKAT, lubos na kinakailangan na matugunan ang mga sakuna, masuri ang mga
mahihinang elemento sa pamayanan at magpatibay ng mga hakbangin upang mabawasan ang mga
panganib bago, sa panahon o pagkatapos ng sakuna, gayundin sa mga normal na sitwasyon:;

SAPAGKAT, alinsunod sa itinatadhana ng Seksyon 13 ng RA 10121, ang mga ahensya ng
gobyerno, CSOs at pribadong sektor ay maaaring pakilusin ang mga boluntaryong indibidwal upang
madagdagan ang kani-kanilang mga tauhan na pupuno sa mga kinakailangan sa logistik para sa
paghahatid ng mga programa at aktibidad ng pagbabawas ng peligro;

SAPAGKAT, ang Pambayang Seksyon ng Pagbabawas ng Panganib at Pamamahala ng
Sakuna ay binubuo ng mga bihasang kawani at boluntaryo na gaganap sa kanilang mga tungkulin bago,
habang at pagkatapos ng isang sakuna;

NGAYON, SAMAKATWID, ako, ATTY. JEMINA M. SY, Punong Bayan ng Marilao,
Lalawigan ng Bulacan, sa bisa ng kapangyarihang ipinagkaloob sa akin ng batas, ay nag-aatas sa mga
kawani at boluntaryo ng Pambayang Seksyon ng Pagbabawas ng Panganib at Pamamahala ng Sakuna
at ng Tanggapan ng Sentrong Atasan ng Pampublikong kaligtasan (Public Safety Command Center)
na magkaroon ng 24/7 na operasyon sa Emergency Operations Center bilang bahagi ng pagganap sa
kanilang tungkulin.

Ang lahat ng iba pang mga atas, patakaran, regulasyon o mga bahagi nito na hindi naaayon sa
Atas Tagapagpaganap na ito ay pinapawalang-bisa o binabago nang naaayon.

Ang Atas Tagapagpaganap na ito ay magkakabisang kagyat.

NILAGDAAN sa Bayan ng Marilao, Lalawigan ng Bulacan, ngayong ika-17 ng Hulyo, sa
taon ng Ating Panginoon, dalawang libo dalawampu’t lima.

ATTY. JEMINA M. SY

